
Nerokouk aplėi meilė 

 

Nerokouk to monėi aplėi meilė 

Kam tuo mela? Anuos nebelėka... 

Nuplaukė kap debesielis dailē, 

Tiktā švėlpaus vies ont lauka plėka... 

 

Nepasvaidėm šakaliu i ognė – 

Ana berosendama ožgesa... 

Kuol sopratuom – tarpė mus – bedognė, 

Vuo mes skėrtingus krontus esam. 

 

Ar sospausė skėlosė poudīnė? 

Ne, tuo būt negal, nuors ėr mėginsi. 

Dieltuo neveiziekem nosėmėnė,  

Vakar dėinuos jau nebepaginsi. 

 


